Foru par​la​men​ta​ri Aman​da Acedo Suber​bio​la andre​ak gal​de​ra egin du Ingu​ru​men, Lurral​de​a​ren Anto​la​men​du eta Etxe​bi​zi​tza Depar​ta​men​tu​ak Mila​gro​ko opo​rral​di​e​ta​ra​ko hiri​a​ren pla​ne​a​men​dua dela-eta egi​ni​ko​a​ri buruz.

Lege​bil​tza​rre​ko Erre​ge​la​men​du​ko 112.1 arti​ku​lu​an eza​rri​ta​koa betez, gal​de​ra horren eran​tzu​na, Foru Dipu​ta​zio​ak emana, Nafa​rro​a​ko Par​la​men​tu​ko Aldiz​ka​ri Ofi​zi​a​le​an argi​ta​ra dadin agin​du dut. Gal​de​ra 2007ko apirilaren 10eko 36. Nafa​rro​a​ko Par​la​men​tu​ko Aldiz​ka​ri Ofi​zi​a​le​an argi​ta​ra​tu zen.

Iru​ñe​an, 2007ko maiatzaren 3an

Lehen​da​ka​ria: Rafa​el Gurrea Indu​ráin

ERAN​TZU​NA

Socialistas del Parlamento de Navarra parlamentu-taldeko foru parlamentari Amanda Acedo Suberbiola andreak galdera egin du Milagroko oporraldietarako hiriari buruz. Hona hemen Ingurumen, Lurraldearen Antolamendu eta Etxebizitza kontseilariaren erantzuna.

1.- Nola jokatu du departamentuak?

Milagroko lurraldearen okupaziorako estrategia eta eredua prestatzeari dagokionez, hauxe izan da departamentuaren jarduna:

2004ko ekainaren 2an, Ingurumen, Lurraldearen Antolamendu eta Etxebizitza Departamentuak eta Milagroko Udalak lankidetza hitzarmen bat sinatu zuten udal plan orokorra prestatzeko. Hitzarmen hori sinatu zen Lurralde antolamenduari eta hirigintzari buruzko abenduaren 20ko 35/2002 Foru Legearen eta Hirigintza planeamendua prestatu eta aplikatzearen arloan administrazioen arteko lankidetza arautzen duen uztailaren 2ko 145/2002 Foru Dekretuaren babesean.

Hitzarmenaren edukia bi administrazioek adostutakoa da. Hona hemen alderdi aipagarrienak:

– Jarraipen batzorde bat osatzea, udal ordezkariekin eta Lurraldearen Antolamendu eta Hirigintza Zerbitzuko ordezkariekin.

– Udal plan orokorra idazteko lanetarako aurrekontua.

– Departamentuaren helburuak, udal plan orokorrari dagokionez.

– Udalaren helburuak, udal plan orokorrari dagokionez.

Hitzarmena sinatu ondoren, udalak lehiaketarako deia egin zuen, udal plan orokorra idazteko lanak esleitzeko. Administrazio-baldintzen eta baldintza teknikoen orriak Lurraldearen Antolamendu eta Hirigintza Zerbitzuak ezarri zituen; halaber, zerbitzu horretako teknikari batek parte hartu zuen kontratazio mahaian.

Udal plan orokorra egiteko, beharrezkoa den ingurumenari buruzko informazioa eta kartografia eman zitzaizkion udalari.

Agiria prestatu bitartean, bilerak egin dira, bai jarraipen batzordearenak, bai bi administrazioetako teknikarien artekoak, eta bi administrazioek une oro izan dute agiriaren edukiari eta izapidetzeari buruzko informazioa.

2005eko irailaren 16an, 2005eko azaroaren 18an eta 2006ko otsailaren 24an, Milagroko Udalak udal plan orokorrari dagokion lurraldearen okupaziorako estrategia eta eredua igorri zuen departamentura. Hala ere, udalak haren izapidetzea geldiarazi zuen 2006ko maiatzaren 16an, udalean proposamen berriak aztertzeko xedez.

2006ko abenduaren 1ean eta 2007ko otsailaren 15ean, udalak lurraldearen okupaziorako estrategia eta eredu berria igorri zuen Lurraldearen Antolamendu eta Hirigintza Zerbitzura. Eredu haren edukia aurreko bilera teknikoetan eta jarraipen batzordearen bileretan azaldu zen. Lurraldearen okupaziorako estrategia eta eredu berri horrek etxebizitza, dotazio eta industria garapenetarako eskaintza handitzen du lehengoaren aldean.

Gaur egun, Lurraldearen Antolamendurako Zerbitzua haren edukia aztertzen ari da, eta 2006ko abenduaren 21ean igorri die txosten sektoriala hura onesteko prozeduran parte hartzen duten departamentu eta erakunde guztiei.

2.- Alkateak jadanik defentsarik egin baldin badu, zein dira haren nondik norakoak?

Nire ustez, ez dagokio departamentu honi galdera horri erantzutea.

3.- Zer jarrera hartu du departamentuak Milagro herria bestelakotuko lukeen lurzoru-birsailkapen hori dela-eta?

Ulertu ahal dugu lurzoru-birsailkapena planeamenduaren aldaketa puntual bat dela, garapenetarako lurzoruaren mugak zabaltzen dituena, hiri-lurzoruak edo lurzoru urbanizagarriak izanda ere. 

Milagroko kasua desberdina da. Udal plan orokorraren idazketa prozesu bat da hau; bertan udalerria orokorrean aztertzen da eta lurraldearen okupaziorako estrategia eta eredua ezartzen da. Horren ondorio orokor eta integratzailea da eremu jakin batzuen sendotzea, eremu berri batzuen garapena eta beste batzuk babestea.

Lurraldearen Antolamendurako Zerbitzua bat dator Milagroko lurraldearen okupaziorako estrategia eta ereduarekin, eta prozeduran esku hartzen duten departamentu eta erakundeen txostenen ondorioz ezar daitekeen koordinazio sektorialaren zain dago.

4.- Lurralde Behatokiak irizpenik eman al du?

Nafarroako Lurralde Behatokiak ez du txostenik egin lurraldearen okupaziorako estrategia eta ereduari buruz, eta ez du derrigorrez egin behar. Aldiz, hau da txostena egiteko organo eskuduna: Lurraldearen Antolamenduko Batzordea.

5.- Nolako eragina dauka Nafarroako lurralde estrategian?

Nafarroako lurralde ereduan, Ebroko ardatzak Nafarroako erdialdearen pisua konpentsatzeko betebeharra du, eta, Nafarroako lurralde estrategian esaten denez, “Ebroko ardatzaren garapena estrategikoa da, bai barneko garrantziagatik –Nafarroako populazioaren ia laurdena hartzen du–, bai eskualdeen arteko lotune izaera indartzeko”. Lurraldearen Antolamendurako Zerbitzuaren iritziz, Milagro 6.000-10.000 biztanlera iristeak 20 edo 25 urte barru ez luke arazorik ekarriko Nafarroako lurralde estrategiaren ikuspuntutik, guztiz kontrakoa baizik.

6.- Landalurrean kokaturiko eta birsailkapen baten ondoren eraikitako etxolak al dira?

Hirigunearen ekialdean proposaturiko garapen-eremua –antza denez, hori da galderaren xedea– etxebizitzetarako izanen da, lurraldearen okupaziorako estrategia eta ereduaren arabera.

7.- Lurzoruaren birsailkapenean betetzen al dira foru legediak ezarritako hirigintza eta ingurumen arloetako baldintzak eta horrekin zerikusia duten hirigintza-hitzarmenak, lurraldearen okupaziorako estrategia eta eredua dela medio?

Lurraldearen okupaziorako estrategia eta eredua udalean izapidetzen ari da. Udal plan orokorra onesteko prozedurak bermatzen du legean ezarritako baldintza guztiak, hirigintzakoak eta ingurumenekoak, betetzen direla.

Hori jakinarazten dizut Nafarroako Parlamentuko Erregelamenduaren 181. artikuluan eta hurrengoetan xedatutakoa betetzeko.

Iruñean, 2007ko apirilaren 25ean

Ingurumen, Lurraldearen Antolamendu eta Etxibizitza kontseilaria: José Andrés Burguete Torres

